
1.2 Lávvaguovllu báiki 

 
Plánaguovlu lea Ohcejoga gieldda Gáregasnjárgga gili čoahkkebáikkis. 

Plánejuvvon báiki lea sullii 152 hektára guovlu. 
 

 
Govva 1. Sajádatkárta. © Eanamihtidanlágádus 10/2021. 
 
 

 
 Govva 2. Plánaguovllu sajádat ja ráddjen. © Eanamihtidanlágádus 10/2021. 

1.3 Láva namma ja ulbmil 
 

Láva namma lea Gáregasnjárgga sajádatlávva. Ulbmilin lea ráhkadit 
Gáregasnjárgga gili čoahkkebáikki vuosttas sajádatláva. Lávvema ulbmilin lea 
heivehit oktii ekologalaš, eanadatlaš, kultuvrralaš, sosiálalaš ja ekonomalaš 
vuolggasajiid buoremus vejolaš lágiin. Lassin lávvemis váldojuvvo vuhtii 
boazodoalu ja luondduealáhusaid dorvvasteami. Lávvenguovlu lea 
Gáregasnjárgga gili čoahkkebáikki guovlu. Lávas almmatge čovdojuvvojit 
servodatráhkadusa dáfus dehálaš huksema stivren ja heiveheapmi gilibirrasii, mii 
lea eanadatlaččat ja kultuvrralaččat mearkkašahtti. 
 

1.4 Lávvačilgehusa čuovusáššegirjjit 
 

1. Sajádatlávvakárta  
2. Čuovvunskovvi 
3. Oassálastin- ja árvvoštallanplána (OAS) 
4. Čoahkkáigeassu, válmmaštallanmateriála ja evttohus cealkámušain ja oaiviliin ja 

cuigemat ja vástádusat daidda 
5. Čoahkkáigeassu evttohusmuttu cealkámušain ja cuigemiin ja vástádusat daidda 

 
 

 
Láva guoski čielggadusat 

6. Gáregasnjárgga huksejuvvon biras ja eanadatráhkadus. Arkkitehtitoimisto Jarmo 
Lokio Oy, Jarmo Lokio, 15.12.2021. 

7. Gáregasnjárgga luonddučielggadus sajádatláva várás. Luonddučielggadus 
Kangas Oy, Pia Kangas, 27.12.2021. 

8. Šlápmačielggadus, Sitowise Oy, Toni Hägerth 16.4.2024. 
 
 

 
2. ČOAHKKÁIGEASSU    

 
2.1 Lávvaproseassa muttut 

 
Láva ráhkadeapmi lea biddjon álgui Ohcejoga gielddaráđđehusa mearrádusain 

5.11.2020 § 123. Oassálastin- ja árvvoštallanplána biddjui oaidnin láhkai 9.6.2021 
rájes. Láva válmmaštallanmateriála lei oaidnin láhkai 14.9. – 14.10.2022 . 
Válmmaštallanmateriálas addojedje 6 cealkámuša ja 9 oaivila. Lávvaevttohus lei 
oaidnin láhkai 21.1. – 23.2.2024. Lávvaevttohusas addojedje mearreáiggi siste 
cealkámušat 2 st ja cuigemat 3 st. Dievasmahtto dađi mielde go lávvaproseassa 
ovdána. 

 
2.2 Sajádatlávva 

 
Sajádatlávas čujuhuvvojit guvlui viessohuksenguovllut (AP, AO, AO-1), viesso- ja 
fitnodathuksenguovllut (AL), turismabálvalusguovllut (RM), industriijaguovllut (T, 
TV-1), almmolaš viesuid guovllut (Y, YL), searvegoddevisttiid guovllut (YK) ja lassin 
dasa gullevaš hávdeeananguovlu (EH). Lassin guvlui čujuhuvvojit 

lagašáhpásmahttinguovllut (VL), luonddu-, eana- ja vuovdedoalloguovllut (M-1), 
fanassátkoguovlu (LV), almmolaš luotta guovlu (LT), guovlu servodatteknihkalaš 
fuolahusa várás (ET), maŋŋegieđahallanguovlu (EJ) ja suodjeruonasguovlu (EV). 

  
2.3 Sajádatláva ollašuhttin 

 
Sajádatláva ollašuhttima sáhttá álggahit dalánaga, go lávva boahtá fápmui. 

 
3. PLÁNEMA VUOLGGASAJIT 

  
3.1 Plánaguovlu 

 
3.1.1 Guovllu oppalaš válddahallan 

 
Plánaguovlu lea Gáregasnjárgga gili čoahkkebáikki guovllus. Plánaguovllus leat ee. 
smávvavisttit, gávppálaš bálvalusat, kapealla ja dan hávdeeana ja Suoma ja Norgga 
rájárasttildanbáiki. Gáregasnjárggas ásset sullii 300 olbmo. 
 

 
Govva 3. Vinjugovva plánaguovllus. M. Keskipoikela 6/2021. 

 
3.1.2 Eanaoamasteapmi 

 
Lávvaguovllu oamastit priváhta oamasteaddjit, stáhta, searvegoddi ja gielda. 
 

3.1.3 Luonddubiras 
 
Luonddudilit 

 
Gáregasnjárgga oasseoppalašlávvačilgehusa luonddubirasčielggadusa mielde: 

”Deanuleahki ja Anárjoga leahki leat šaddan jo ovdal maŋimuš jiekŋaáigodaga. Go 
áiggit leat gollan johka lea borran leahkái čiekŋalis rokki ja dagahan dan, ahte dáláš 
rokki siidduin leat gearddit earálágan geologaš hápmašuvvamat dego 
buolžačájáhusaid, hárjjit, deltaguovllut ja sandurialážat. Gáregasnjárgga máttabeale 
johka lea Anárjohka ja davábeale johka Deatnu, mii luoitá gitta Jiekŋamerrii.   
 
Deatnu lea álo leamašan dehálaš johtalus, maiddái šattuide. Dat lea doaibman  
máŋggaid davvi šattuid leavvanjohtalussan Jiekŋamearas siseatnamii.  
 
Deanuleagi ja Anárjoga leagi šattolašvuohta ođasmuvvá gulul ja dat gollá hui 
hearkkit. Šattolašvuođa ođasmuvvamis sáhttá gollat máŋga čuođi jagi, unnimustá 
moaddelogi jagi. Šattolašvuođa vánisvuohta ja ceakkovielttit lasihit erošuvnna. 
Maiddái čáhci ja biegga golahit eanavuođu.  Šattolašvuođa gokčevaš váikkuhus lea 
maiddái uhcánaš, vuollegaš muoraid ja guhkes lasttahis áiggi dihtii. Deanu ja 
Anárjoga ceakkus johgáttit eai heive huksemii nu bures. Dain leat ceakkovielttit ja 
bávttit, mat heivejit bures boralottiid ja eanaš hárvenaš šaddošlájaid eallinbirasin. 
Huksen ceakkus vilttiide sáhttá dagahit maiddái báikkálaš 
eanafierramiid."(Gáregasnjárgga oasseoppalašlávva 26.9.2006, 40.) 

 
Gáregasnjárgga luonddubiras govvejuvvo oasseoppalašlávvačilgehusas čuovvovaš 
láhkai: 
 
“Gáregasnjárga  
Gáregasnjárga lea vuobmás čoahkkebáiki. Šattolašvuohta lea guolbba gos leat 
eanaš beazit, 
muhto maiddái lagežat. Eatnamis šaddet čáhppesmuorjjit ja joŋat. Jekkiin, ádjagiid 
guoras ja jogaid gáttiin šattolašvuohta lea eanet máŋggabealat ja šattolaš. 
Gáregasnjárgga davábealde johtá beazi lunddolaš ođasmuvvama rádjeguovlu. 
 
Gáregasnjárgga guovddážis davás guvlui vielti lea guhkkin geainnus ja geainnu 
guoras leat beahceguolbanat ja duoppil dáppil ássanvisttit. Guovddáža guovllus 
Deatnu ii olus oidno. Gáregasnjárgga čoahkkebáikkis eai maid oidno alla várit. 
Alimus Deanu guora golmma Áilegasas loktana easkka soames mátkki geažes gilis 
ja dan sáhttá oaidnit buoremusat máttageaidnu 92:s, ja Áŋŋelii dolvon geainnus 
Anárjoga guoras. Máttageaidnu 92 loktana go mannat nuorttas. Geainnu 
máttabealde leat báikkuid lagešvuovddit ja jeakkit ja davábealde ceaggá vári vielti. 
Deanu geainnus ja máttageaidnu 92:s vulget geainnut ássanguovlluide.   

 
Buoremus huksenbáikkit leat geainnu lagašvuođas dahje guovllut geainnus vieltti 
guvlui. Govda gáddeavádagat, gos leat muorat, heivejit maiddái eanadaga dáfus 
huksemii. Goalmmát ja guovddáš huksema stivrejeaddji dahkki lea Gáregasnjárgga 
gillistruktuvra, man sáhttá ođđa huksemiin viiddidit ja deahtistit olbmuid loaktima 
eavttuid mielde. Gáregasnjárgga gilli lea vuovddis guovtti geainnu luoddaearus 
dássidis guovllus. Gilistruktuvrra čavdudeami sáhttá dahkat deahtistemiin dáláš 
huksema dahje hábmemiin báddelágan gilistruktuvrra oaivegeainnuid gurrii. 
Giliguovddáža sáhttá viiddidit ja deahtistit mearkkašahtti negatiivvalaš eanadatlaš 
váikkuhusaid haga.”(Gáregasnjárgga oasseoppalašlávva 26.9.2006, 68.) 
 
Sajádatlávvabarggu várás dahkkojuvvui sierra luonddučielggadus. 
Luonddučielggadus dahkkojuvvui geasi 2021 áigge. Luonddučielggadusas 

inventerejuvvojedje luonddutiippat ja šattolašvuohta ja kártejuvvojedje loddešlájat. 
Luonddučielggadusa mielde: ”Buohkanassii inventerenguovllus leat 35 báikki maid 
galgá vuhtiiváldit. Báikkit čáhcelága 11 § mielde leat 12 st. Ráfáiduhtton šaddošlája 
iđosráddjehusat luonddusuodjalanlága 42 § mielde leat 2 st. Váldegottálaččat 
áitatvuloš luonddutiippat leat luonddutiippaid áitatvulošklassifiserema mielde 17 st. 
Eará luonddutiippat, mat leat fuomášan veara, leat 4 st. Eará fuomášan veara 
luonddutiippaide gullet ee. váilevaččat dovdojuvvon  
luonddutiippat dahje čielgasit birrasis spiehkkaseaddji báikkit. Lassin doppe lea 
guovlu mii lea lottiid dáfus mearkkašahtti”. (P.Kangas 2021, 8.) 
 
Inventerenguovllu fuomášan veara báikkit ja luonddutiippat plánaguovllu 
davveoasis 
 

 
Govva 4. Válddus luonddučielggadusas. P.Kangas 2021. 

Inventerenguovllu fuomášan veara báikkit ja luonddutiippat plánaguovllu 
máttaoasis 
 

 
Govva 5. Válddus luonddučielggadusas. P.Kangas 2021. 

Fuomášan veara šattolašvuođabáikkit 

Govva 6. Válddus luonddučielggadusas. P.Kangas 2021. 
 
 
 
Fuomášan veara loddešlájat 

Govva 7. Válddus luonddučielggadusas. P.Kangas 2021. 
 
 
 
Eanadatráhkadus  

Plánaguovllus lea okta Suoma váldegottálaččat divraseamos eanadatguovlluin, 
Áilegasa luondduealáhuseanadat. Áilegasa luondduealáhuseanadagat leat 
árvvoštallama mielde:  ”Áilegasa luondduealáhuseanadagat govvidit bures 
sámekultuvrii laktáseaddji luondduealáhusa, mii lea šaddan johkaleagi ja 
siseatnama návddašanguovlluid oktavuhtii. Eanadatguovllu návddašankultuvrras 
lea guhkes historjá ja dasa gullá olu árbediehtu meahci birra. Guovllus leat 
sápmelaččaid dološ bassi báikkit, dego Áilegas ja Suttesája. Áilegasa bigálusáidi 
stobuidisguin hábme eanadatguovllu sisa áidnalunddot boazodoalu dagahan 
eanadatollislašvuođa. Guovlu lea luondduárvvuid bealis earenoamáš divrras.” 
(Davvi-Lappi váldegottálaččat divrras eanadatguovllut. Birasministeriija 2021, 161). 
 

 
Govva 8. Válddus Davvi-Lappi, Váldegottálaččat divrras eanadatguovllut, VAMA 
2021. Birasministeriija & SYKE. 
 
Eanavuođđu 

Guovllu eanavuođđu lea GTK materiála vuođul: 
 
HM Hárji, delta, sanduri, šládjaluvvan ravdahápmašupmi. Eará čievra- ja 

sáttogeardi, man moreana gokčá 
 
SrHk Hárjjiid olggobealat čievra- ja sáttogeardi 
 
Mr  Čievra- ja sáttomoreana 
 
Ka Prekvártara báktevuođu ihtamat 
 

 
Govva 9. Eanavuođđu GTK, Eanamihtidanlágádus, Esri Finland. 11/2021. 
 
Sajádatlávvaguvlui sajáiduvvá divrras hárjeguovlu Gáregasnjárgga I LA-0283/010-
890 (bodnečáhceguovlu: Karegasniarga 1289012). Divrras hárjeguovllut leat 
inventerejuvvon Lappi vuođđočáziidsuodjaleami ja bákteávnnasfuolahusa 
oktiiheiveheami (Poski) 2. muttu (2016-2020) prošeavttas. Prošeavtta raporttas 

hárjehápmašupmi lea govviduvvon čuovvovaš láhkai: “Gáregasnjárga I lea 
Basejoga leagástahkii geardašuvvan hárjehápmašupmi. Hápmašumi viesttarravdii 
leagi ja joganjálbmái lea hápmašuvvan delta, mas lea eanáš sáttu. Hápmašuvvama 
nuortaoasis aláža allodat lea sullii 10 mehtera ja davveoasis sullii 20 mehtera. Delta 
šládjašuvvan ávnnasgerddiid gaskamearálaš assodat lea sullii 2-3 mehtera. 
Hápmašuvvama viidodat lea 192,3 hektára (čuovus 3.17). Hápmašuvvamis leat 
seassan Lapin POSKI II - prošeavtta áigge vihtta eanarádárlinnjá. 
Eanarádárseassama ja ovddit árvvoštallamiid vuođul hárjji váimmusávnnas lea 
sáttu ja geađgás čievra. Deltaguovllus ávnnas sisttisdoallá eanaš sáttu ja čeavrás 
sáttu. Bodnečáhcegierraga bajábeali ávdnasa geardeassodat lea gaskamearálaččat 
sullii 5 mehtera. Bodnečáhcegierraga ávdnasa oppalašmearri 9,6 milj.m³. Das 
mollendohkálaš ávnnas lea árvalusaid mielde sullii 0,3 milj. m³, čievraválddálaš 

ávnnas 2,7 milj. m³ ja sáttoválddálaš ávnnas 6,6 milj.m³. Hápmašuvvanávdnasa 
geavaheami ráddjejit ássan ja geaidnu. Hápmašuvvan lea III-luohká 
bodnečáhceguovllus.” 
 

 

 
Govva 10. Válddus Lappi eana- ja báktegeađgeávnnasčielggadusas, muddu 
2. (2016-2019) 

Govva 11. Vieltesuivehus. © Eanamihtidanlágádus 11/2021. 
 
 
Billašuvvan eanaguovllut 
Láva eiseválderáđđádallamiin leat boahtán ovdan vejolaš billašuvvan eanaguovllut, 
mat leat čuovvovaš báikkit: sátto- ja sáltevuorká, Neste boares juogadanbáiki ja 
Gáregasnjárgga geainnu guoras ovddeš Seo báiki. Lappi EJB-guovddáža 
válmmaštallanmateriálas addojuvvon cealkámuša mielde lávvaguovllus leat 
merkejuvvon čuovvovaš eanavuođđobáikkit Eanavuođu dili diehtovuogádahkii 
(Matti-vuogádat): 
 
1. Gáregasnjárgga sátto- ja sáltevuorká (Ylätenontie 128, Matti ID 100331192)  
lea industriijavisttiid goartilguovlun (T) čujuhuvvon guovllus. Dát 
lea doaibmi báiki. Báikki eanahuksemis dahje eanageavaheami 
nuppástusain galgá váldit oktavuođa bearráigeahčči eiseváldái.  
 
2. Ovddeš Geaidnohálddahusa (Tiehallinto) doarjjabáikkis (Ylätenontie 35, Matti ID  
100326834) lea sihke ássan-, fitnodat- ja doaimmahatvisttiid goartilguovlu  
(AL) ahte almmolaš ráhkadusaid goartilguovlun (Y) čujuhuvvon guovlluin. 
Doarjjabáikki doaibma lea nohkan. Báikki dálá geavahanulbmil ii leat dieđus.  
Báikki eanavuođđu lea buhtistuvvon 2005 ja jáhkkimis lea, ahte maiddái jagi  
2016. Jagi 2026 buhtistandoaimmat eai leat raporterejuvvon EJB- 
guovddážii ja dán sivas dan lea doaisttážii dárbu buhtistit. Báikki  

eanahuksema dahje eanageavaheami nuppástusain galgá váldit oktavuođa 
bearráigeahčči eiseváldái. 
 
3. Tenohalli Oy ovddeš SEO boaldámuša juogadanstašuvnna (Karigasniementie  
6640, Matti ID 100328531) doaibma lea nohkan 2013 ja báikki  
Eanavuođđu lea buhtistuvvon jagi 2016. Báikki ii leat dárbu buhtistit  
iige dohko leat dárbu dahkat eará doaimmaid.   
 
4. Kauppakeskus Härkönen Oy SEO boaldámuša juogadanstašuvdna (Ylätenontie  
24, Matti ID 100328458) lea doaibmi báiki. Báikki eanahuksemis dahje  
eanageavaheami nuppástusain galgá váldit oktavuođa bearráigeahčči eiseváldái.  
 
5. K-Market Pohjanrinne Shell automáhtastašuvdna (Ylätenontie 30, Matti ID  
100328530) lea doaibmi báiki. Báikki eanahuksemis dahje eanageavaheami  
nuppástusain galgá váldit oktavuođa bearráigeahčči eiseváldái.  
 
6. Ailigas-Market Oy ovddeš Neste Futura-vuovdinbáikki (Ylätenontie 31, Matti  
ID 100328457) doaibma lea nohkan. Báikki lea dárbu čielggadit. Eanahuksema 
dahje eanageavaheami nuppástusain galgá váldit oktavuođa bearráigeahčči  
eiseváldái.  
 

 
Govva 12. Eanavuođđobáikkit Eanavuođu dili diehtovuogádagas. © Syke, EJB-
guovddážat 3/2023. 

 
Bodnečáhceguovllut 

Govva 11. Bodnečáhceguovllut. www.liiteri.ymparisto.fi 11/2021.  
 
Gáregasnjárgga bodnečáhceguovlu man namma lea Karigasniemi, dovddaldat 
1289002, lea Basejoga leagi hárjeráiddus ja dása gullet maiddái deltalágan 
gearddádagat. Bodnečáhceguovllus lea Inarin Lapin Vesi Oy Basejoga 
čáziváldinbáiki ja bodnečáhceguovlu lea klassifiserejuvvon luohkkái I, mii oaivvilda 
čáziváldima dáfus dehálaš bodnečáhceguovllu. 
 
Lagabus Gáregasnjárgga guovddáža lea maiddái bodnečáhceguovlu man namma 
lea Karegasniarga, dovddaldat 1289012. Dát bodnečáhceguovlu lea 
klassifiserejuvvon luohkkái III, mii oaivvilda "eará bodnečáhceguovlu".  Lappi EJB-
guovddáš lea válmmaštallanmateriálas addojuvvon cealkámušastis árvvoštallan, 
ahte bodnečáhceguovllu klassifiseren badjána II luohkkái. 

 
3.1.4 Huksejuvvon biras  

 
Čoahkkebáikegovva 
Plánaguovlu lea Gáregasnjárgga gili čoahkkebáikki guovllus. Guovllus gávdnojit 
smávva čoahkkebáikái mihtilmas ráhkadusat ja eanaguovllut, mat geavahuvvojit 
váilevaččat. Guovlu lea golmma oaivegeainnu guoras, Gáregasnjárgga, Anárjoga 
ja Badjedeanugeainnuid guoras. Guovddáža bálvalusat leat eanaš 
Badjedeanugeainnu guoras. Ássan lea maiddái eanaš Badjedeanugeainnu guoras. 
Gáregasnjárgga ja Norgga geainnu luoddaearus lea stáhtaid gaskasaš 
rájárasttildanbáiki ja tuollu. Eanadatlaččat čoahkkebáiki báhcá Anárjoga geainnu ja 
Gáregasnjárgga vári gaskasaš guvlui. 
 
Sajádatláva várás dahkkojuvvui Gáregasnjárgga huksejuvvon birrasa ja 
eanadatstruktuvrraid čielggadus. Luonddučielggadus dahkkojuvvui geasi 2021 
áigge. Čielggadusas guovlu lea juhkkojuvvon huksejuvvon birrasa iešvuođaid 
mielde oasseguovlluide. 
 



19 

 

 

 
Govva 12. Válddus Gáregasnjárgga huksejuvvon birrasa ja eanadatstruktuvrra 
čielggadusas. J.Lokio 2021. 
 



20 

 

 

 
Govva 13. Válddus Gáregasnjárgga huksejuvvon birrasa ja eanadatstruktuvrra 
čielggadusas, kárta mo ráhkadusat sajáiduvvet. J.Lokio 2021. 

 
Gáregasnjárgga huksejuvvon birrasa ja eanadatstruktuvrra čielggadusa mielde: 
"Plánaguovllu giligova dáfus eanemus mearkkašahtti ráhkadus lea Gáregasnjárgga 
kapealla. Tuolloviesus ja dan lagašbirrasis oktan ássanvisttiiguin lea kulturbirrasa 
dáfus mearkkašupmi gili historjjá ja ovdáneami oainnus. Ráhkadusat iešalddes 
ovddastit dan áiggi typihkalaš huksenvuogi ja -stiilla. Priváhta soahtealmmáidálu 
šilljobire plánaguovllu davveoasis Badjedeanugeainnu ja Anárjoga gaskkas lea 
buorre ovdamearka Sámi ođđasishuksenáiggi huksemis, masa biras ja eanadat 
luovvá áidnalunddot rámmaid."(Gáregasnjárgga huksejuvvon birrasa ja 
eanadatstruktuvrra čielggadus. J.Lokio 2021, 21) 

 
Bálvalusat, bargosajit ja ealáhusdoaibma 
Plánaguovllus ja lagašbirrasis leat sihke almmolaš ja gávppálaš bálvalusat. 
Almmolaš bálvalusat leat ee. Gáregasnjárgga skuvla, Gáregasnjárgga 
Dearvvasvuođadállu, tuolloviessu ja Gáregasnjárgga kapealla. Lassin guovllus lea 
gilisearvvi bajásdoallan gilidállu Sáivu. Gávppálaš bálvalusat leat ee. beaivválaš 
gálvvuid gávppit, erenomáš dávviriid gávppit ja turismabálvalusat: ee. hotealla, 
idjadanlanjadagat, camping-guovllut ja restoráŋŋat. Lassin guovllus leat árbevirolaš 

luondduealáhusat. Gáregasnjárgga ja Norgga bealde Kárášjogas, mii lea sullii 20 
km geahčen Gáregasnjárggas, bálvalusaiguin ávkkástallan dáhpáhuvvá guktuid 
guvlui.  

 
Gáregasnjárgga gili čoahkkebáikkis ja dan lahkosis leat ee. čuovvovaš bálvalusat / 
fitnodagat:  
• Hotel Guossi 
• KarigasKeittiöt  
• Sarre Oy  
• Camping Tenorinne  
• Karigasniemen Kauppakeskus Härkönen Oy 
• Tenohalli  
• Lumiporo Oy 
 

 
Govva 14. Badjedeanugeainnu guora gávppálaš bálvalusat. M. Keskipoikela 
6/2021. 
 

 
Govva 15. Tuollu guovlu. M. Keskipoikela 6/2021. 
 
Johtolat 

Plánaguovllu čađa johtet: 

- máttageaidnu 92 (Gáregasnjárggageaidnu), manná Gáregasnjárggas 
Gápmasii 

o sullii 363 fievrru jándoris  
o lossa johtolat 51 fievrru jándoris 

- guovlluluodda 970 (Badjedeanugeaidnu/Deanugeaidnu), manná 
Gáregasnjárgga gili čoahkkebáikkis Deanu guora Njuorggámii 

o 498 fievrru jándoris  
o lossa johtolat 27 fievrru jándoris 

- goallosluodda 9704 (Anárjohgeaidnu/Áŋŋelgeaidnu), manná 
Gáregasnjárgga gili čoahkkebáikkis Anárjoga guora Áŋŋelii 

o 131 fievrru jándoris   
o lossa johtolat 6 fievrru jándoris 

- Norgga geaidnu, mii manná máttageainnu 92, guovlluluotta 970 ja 
goallosluotta 9704 luoddaearus Norgga rájá guvlui 

o 389 fievrru jándoris 
o lossa johtolat 24 fievrru jándoris 

 
Dáid lassin guovllus leat ássama bálvaleaddji geainnut. Stáhtaid gaskasaš 
rájárasttildanbáiki lea mearkkašahtti johtolaga oktavuohta Norgga ja Suoma 
gaskasaš johtolahkii. Rájárasttildanbáikki bokte manná mearkkašahtti 
turismajohtolat Suoma bokte Norgga Nordkáhppii. Rájárasttildanbáikki bokte 
manná maiddái áššiiddikšun- ja dávvirfievrridanjohtolat. 
 

 
Govva 16. Rájárasttildanbáiki Suoma ja Norgga rájás. M. Keskipoikela 6/2021. 

Govva 17. Gaskamearálaš fievrojohtolat jándoris j.2020. © Geaidnodoaimmahat 
10/2021. 
 

 
 

 
Govva 18. Geaidnonummirkárta. © Geaidnodoaimmahat 10/2021. 

Guovllus lea biddjon álgui plána buoridit geainnu 92 Gáregasnjárgga šaldi buohta. 
Ulbmilin lea hukset ođđa šaldi, ja dan maŋŋá boares geaidnošaldi burgojuvvo. 
Sajádatlávas váldojuvvo vuhtii ođđa šaldi geaidnoguovlovárren. 

 
Govva 19. Geaidnoplána 15.10.2022. Sitowise Oy ja Lappi EJB-guovddáš. 

 
Geinnodagat 
Plánaguovllus gili čoahkkebáikki davveoasis davi guvlui lea Gáregasnjárgga láhttu 
ja álšamáđidja čuovggaiguin.  

 
Govva 20. Gáregasnjárgga olgolihkadangeinnodagat. www.lipas.fi 11/2021. 

Govva 21. Gáregasnjárgga olgolihkadangeinnodagat. www.lipas.fi 11/2021.  
 
 
Ohcejoga mohtorgielkámáđidja álgá čoahkkebáikki nuortaoasis 
Gáregasnjárggageainnu háltti mielde nuorttas. 
 

 
Govva 22. Ohcejoga mohtorgielkámáđidja. www.retkikartta.fi 11/2021. 

Huksejuvvon kulturbiras ja dološmuittut 
Dievasmahttojuvvo huksejuvvon birrasa čielggadusas. 
 
Gáregasnjárgga gili čoahkkebáiki lea álguibiddjon Davvi-Lappi eanagoddeláva 
mielde sámekultuvrra, kulturbirrasa ja/dahje eanadaga gáhttema dáfus 
riikkaviidosaččat divrras guovlu.  
 
Guovllus leat dološmuitočuozáhagat: 
 

• Gáregasnjárgga Hávdeeanan, ássanbáikkit 

• Tenorinne, ássanbáikkit 

• Vierccaguolbba, bargo- ja válmmaštansajit  
 

 
 Govva 23. Dološmuitobáikkit. 11/2021 Museadoaimmahat. 
 

Teknihkalaš fuolahus 
Gáregasnjárgga giliguovddáža guovlu gullá čáhcejođas- ja 
duolvačáhcefierpmádahkii.  
Čáziváldinbáiki lea Karigasniemi -bodnečáhceguovllus. Duolvačáhcebuhtistanbáiki 
lea tuollu lahkosis. Guovllus lea šleađgafierbmi. Guovllus ii leat guovlluguovdasaš 
gáiddusliekkasfierbmi.  

Govva 24. Čáhcefuolahusa fierpmádat plánaguovllu davveoasis. Inarin Lapin Vesi 
Oy 7/2021. 

Govva 25. Čáhcefuolahusa fierpmádat plánaguovllu gaskaoasis. Inarin Lapin Vesi 
Oy 7/2021. 

 

 
Govva 26. Čáhcefuolahusa fierpmádat plánaguovllu máttaoasis. Inarin Lapin Vesi 
Oy 7/2021. 

Birasgáhtten ja birashehttehusat 
Plánaguovllus lea Gáregasnjárgga duolvačáhcebuhtistanbáiki giddodagas 
890403-14-123. Doaibmamii gávdno Lappi birasguovddáža 28.5.2009 biraslohpi. 

Biraslobi mielde Gáregasnjárgga duolvačáhcebuhtistanbáikkis gieđahallat 
Gáregasnjárgga čoahkkebáikki, tuollu ja rádjegozihanstašuvnna duolvačáziid. 
Duolvačáhcefierpmádaga olis leat sullii 200 ássi. 
 
Dulvi 
Plánaguovlu rádjašuvvá Anárjohkii. Dulveriskkaid álgoárvvoštallan Deanu 
čázádatguovllus – raportta (EJB-guovddáš 31.10.2018) mielde Gáregasnjárga ii 
leat dulveriskaguovllus. 
 

 
Govva 27. Dulveriskkaid álgoárvvoštallan Deanu čázádatguovllus – raporta (EJB-
guovddáš 31.10.2018). 

 
3.2 Plánendilli 

 
3.2.1 Lávvaguovllu guoskevaš plánat ja mearrádusat 

Váldegottálaš guovlluid geavaheami ulbmilat (VAT) 
Váldegottálaš guovlluid geavaheami ulbmilat gullet guovlluidgeavaheami 
plánenvuogádahkii, mat čuvvot eanageavahan- ja huksenlága. Lága mielde 
guovlluidgeavaheami ulbmiliid ferte vuhtiiváldit ja daid ollašuhttima ferte ovddidit 
eanagotti plánemis, gielddaid lávvabarggus ja stáhta eiseválddiid doaimmas.  
 
Váldegottálaš guovlluidgeavaheami ulbmiliid mearrida stáhtaráđđi. Stáhtaráđđi 
mearridii váldegottálaš guovlluidgeavaheami ulbmiliid 14.12.2017. Mearrádus lea 
boahtán fápmui 1.4.2018. Váldegottálaš guovlluidgeavaheami ulbmilat leat: 

- Doaibmi servodagat yhdyskunnat ja suvdilis lihkadeapmi  
- Beaktilis johtolatvuogádat  
- Dearvvaslaš ja dorvvolaš eallinbiras  
- Eallinfámolaš luonddu- ja kulturbiras ja luondduriggodagat  
- Ođasmuvvannávccalaš energiijafuolahus 
 
Dán sajádatlávvabarggus váldegottálaš guovlluidgeavaheami ulbmiliin 
vuhtiiváldojuvvojit ealáhus- ja fitnodatdoaimma ovddideapmi, rájárasttildanbáikkiid 
ovddidanvejolašvuođat, dulveriskaguovllut, johtolaga šlapmá ja váldegottálaččat 
divrras kulturbirrasiid dorvvasteapmi. 
 
Váldegottálaš guovlluidgeavaheami ulbmilat, mat gieđahallojuvvojit sajádatlávas, 
guoskkahit vuolláisárgejuvvon ulbmiliid. Váldegottálaš guovlluidgeavaheami 
ulbmilat ja láva ulbmilat leat:  

Doaibmi servodagat ja suvdilis lihkadeapmi 

Hukset vejolašvuođaid ovddidit ealáhus- ja fitnodatdoaimma ja maiddái doarvái 
buorre ja máŋggabealat vistebuvttadeami, man álbmotmeari ja -ráhkadusa 
ovdáneapmi gáibida.  

 
Hukset vejolašvuođaid vátnačinat ja resursabeaktilis servodatovdáneapmái, mii 
geavaha vuosttamužžan juo gárvvis struktuvrraid. 

 
Ovddidit bálvalusaid, bargosajiid ja astoáiggi guovlluid buorre olahahttivuođa 
iešguđet álbmotjovkui.  

 
Ovddidit vázzima, sihkkelastima ja oktasašjohtolaga. 

Beaktilis johtolatvuogádat  

Dorvvastit riikkaidgaskasaččat ja váldegottálaččat mearkkašahtti johtolagaid 
bissovašvuođa ja ovddidanvejolašvuođaid ja dasa lassin riikkaidgaskasaččat ja 
váldegottálaččat mearkkašahtti rájárasttildanbáikkiid ovddidanvejolašvuođaid. 

Dearvvaslaš ja dorvvolaš eallinbiras  

Ráhkkanit erenomáš dálkefenomenaide ja dulvviide ja dálkkádatnuppástusa 
váikkuhusaide. Ođđa viesut huksejuvvojit dulveriskaguovlluid olggobeallái dahje 
dulveriskkat hálddašuvvojit muđui. 

 
Eastadit birrasii ja dearvvasvuhtii čuohcci hehttehusaid, mat šaddet šlámas, 
doarggisteamis ja heajos áibmokvaliteahtas. 

Doaimmaid ja váikkuhusai+de hearkkes doaimmaid, mat dagahit vahátlaš 
dearvvasvuođaváikkuhusaid dahje lihkohisvuođariskkaid, gaskii guđđojuvvo 
doarvái stuorra mátkegaska dahje riskkat hálddašuvvojit muđui. 

 

Vuhtiiváldit oktasašgotti oppalašdorvvolašvuođa dárbbuid, erenomážit 
rádjegohcima dárbbuid, ja dorvvastit daidda doarvái buorre ovddidaneavttuid ja 
doaibmanvejolašvuođaid guovllus. 

 
Eallinfámolaš luonddu- ja kulturbiras ja luondduriggodagat   

Vuhtiiváldit ja dorvvastit váldegottálaččat mearkkašahtti sámekultuvrra eanadat- 
ja kulturbirrasa árvvuid.  

 
Ovddidit luonddu máŋggahámatvuođa dáfus divrras guovlluid ja ekologalaš 
oktavuođaid seailuma.  

 
Fuolahit áhpásmanatnui heivvolaš guovlluid doarvái stuorra mearis ja 
ruonasguovlofierpmádaga joatkašuvvamis.  
 
Fuolahit sámekultuvrra ja -ealáhusaid dáfus dehálaš guovlluid seailumis. 

Ođasmuvvannávccalaš energiijafuolahus  

 
Eanagoddelávva 
Eanagoddelávva ii leat fámus guovllus, gos lea fámus riekteváikkuheaddji 
oppalašlávva. Guovllus lea Davvi-Lappi eanagoddelávva, mii lea nannejuvvon 
27.12.2007. Eanagoddelávas guvlui lea čujuhuvvon guovddášdoaimmaid guovlu 
ja guovddášgilli (c/at) lávvamerken. 
 
Guovllus lea biddjon johtui Davvi-Lappi eanagoddelávva 2040. 
Eanagoddelávvaevttohus lea leamašan albmosis 7.12.2023 – 16.1.2024 
 

Oppalašlávva 
Guovllus lea fámus riekteváikkuheaddji Gáregasnjárgga oasseguovllu 
oasseoppalašlávva, Gáregasnjárgga giliguovddáža guovlu, man gielddastivra lea 
dohkkehan 4.12.2007 ja dat lea ožžon láhkafámu 28.9.2011.   
 
Oppalašlávas guvlui lea čujuhuvvon giliguovddášavádaga (AT) oasseguovllu 
lávvamerken. Lávvamerkema mearrádusa mielde oppalašlávas čujuhuvvon 
deahttásut huksenguovlluide seahtá plánet huksema dárkilabbot go oppalašlávas. 
Oppalašlávas lea čujuhuvvon giliguovddáža guvlui ee. guovddášdoaimmaid guovllu 
(C) guovlluvárren, man huksen ii leat stivrejuvvon dárkilabbot oppalašlávas. 
Sajádatlávas čielggasmahtto oppalašláva stivren deahtis giliguovllus. 
  
Sajádatlávva 

Plánaguovllus ii leat fámus sajádatlávva. 
 
Huksenortnet 
Guovllus lea fámus Ohcejoga gieldda huksenortnet. 

Huksengieldu 
Plánaguovllus ii leat fámus huksengieldu. 

 
Vuođđokárta 
Vuođđokártan geavahuvvo gieldda áigeguovdilis vuođđokárta 1:2000. 
 
 

4. SAJÁDATLÁVA PLÁNEMA MUTTUT 
 

4.1 Sajádatláva ulbmilat 
 

Lávvenguovlu lea Gáregasnjárgga gili čoahkkebáikki guovlu. Lávas almmatge 
čovdojuvvojit servodatráhkadusa dáfus dehálaš huksema stivren ja heiveheapmi 
gilibirrasii, mii lea eanadatlaččat ja kultuvrralaččat mearkkašahtti.  
 
Lávvema ulbmilin lea heivehit oktii ekologalaš, eanadatlaš, kultuvrralaš, sosiálalaš 
ja ekonomalaš vuolggasajiid buoremus vejolaš lágiin. Lassin lávvemis váldojuvvo 
vuhtii boazodoalu ja luondduealáhusaid dorvvasteapmi. 
  

4.2 Plánema álggaheapmi ja dan guoskevaš mearrádusat 
 

Ohcejoga gielddaráđđehus lea mearridan čoahkkimis 5.11.2020 § 123 álggahit 
sajádatláva dahkama. 
 

4.3 Oassálastin ja ovttasbargu 

 
4.3.1 Oasálaččat 

 
Logahallan vulobealde figgá vuhtiiváldit oasálaččaid, ja seammás dat ii čuoldde 
geange eret.  

 

1. Plánaguovllu ja lagašgoartiliid eanaoamasteaddjit 

2. Dat, geaid ássamii, bargamii dahje eará áššiide lávva sáhttá fuopmášahtti 
láhkai váikkuhit, dego 

• Gáregasnjárgga gili ássit 

• Gáregasnjárgga gili guovllu eanaoamasteaddjit ja -láigolaččat 

3. Eiseválddit 

• Lappi ealáhus-, johtolat- ja birasguovddáš 

• Lappi lihttu 

• Lappi gádjunlágádus 

• Sámemusea Siida 

• Sámediggi 

• Meahciráđđehus 

4. Servošat ja fitnodagat, geaid doaibmasuorgi gieđahallo plánemis 

• Karigasniemen kyläyhdistys ry 

• Ohcejoga searvegoddi 

• Inarin Lapin Vesi Oy 

• Utsjoen sähköosuuskunta Oy 

• Báišduoddara bálggus 

• Ássiid ja fitnodagaid ovddasteaddji organisašuvnnat 

 
4.3.2 Álguibidjan 

 
Álguibidjanalmmuhus lea almmustahtton 9.11.2020. 
 

4.3.3 Oassálastin ja vuorrováikkuhusvuogit 

 
Gáregasnjárgga sajádatlávvabarggus ordnejuvvui álbmotdilálašvuohta 
Gáregasnjárggas 9.6.2021. Gáregasnjárgga ássit ja eanaoamasteaddjit ožžo 
gažaldatskovi, mas jerre juohkehačča persovnnalaš miellaguottuid lávvabarggu 
ulbmiliid dáfus. Láva válmmaštallamis leat adnon ávkin jearahallama bohtosat. 
Lassin čakčat 2021 lea leamašan vejolaš deaivvadit láva dahkkiin persovnnalaččat 
ja ságastallat lávvaevttohusa ulbmiliid birra. 
 
Oassálastin- ja árvvoštallanplána lea leamašan oaidnin láhkái 9.6.2021 rájes. 
 
Láva válmmaštallanmateriála lei oaidnin láhkai 14.9. – 14.10.2022 Lávas addon 
oainnut ja fas daidda addon vástádusat leat ovdanbukton lávvačilgehusa 
vástádusraporttas, mii lea čuovusin. 
 

4.3.4 Eiseváldeovttasbargu 

 
Láva birra lea ordnejuvvon eiseválderáđđádallan 19.11.2021 eanageavahan- ja 
huksenlága mielde. Eiseválddiin bivdojuvvojit dárbbašlaš cealkámušat láva 
válmmaštallanmateriálas ja árvalusas. 

 
4.4 Sajádatláva ulbmilat 

 
4.4.1 Vuolggasadjemateriála ulbmilat 

  
Gieldda ulbmilat 
Gieldda ulbmilin lea heivehit oktii ekologalaš, eanadatlaš, kultuvrralaš, sosiálalaš 
ja ekonomalaš vuolggasajiid buoremus vejolaš lágiin. Plánejuvvon 
eanageavahemiin sáhttit seailluhit ja fuolahit birrasa, mii doarju báikkálaš 
eallinvugiid. Sajádatlávas čovdojuvvo servodatráhkadusa dáfus dehálaš huksema 
stivren ja heiveheapmi gilibirrasii, mii lea eanadatlaččat ja kultuvrralaččat 
mearkkašahtti.  

 
Váldegottálaš guovlluid geavaheami ulbmilat (VAT) 

Stáhtaráđđi mearridii váldegottálaš guovlluidgeavaheami ulbmiliid 14.12.2017. 
Mearrádus bođii fápmui 1.4.2018. Váldegottálaš guovlluidgeavaheami ulbmilat leat: 
 
- Doaibmi servodagat ja suvdilis lihkadeapmi 
- Beaktilis johtolatvuogádat 



34 

 

 
- Dearvvaslaš ja dorvvolaš eallinbiras 
- Eallinfámolaš luonddu- ja kulturbiras ja luondduriggodagat 
- Ođasmuvvannávccalaš energiijafuolahus 

 
Dán sajádatlávvabarggus vuhtiiváldojuvvojit ealáhus- ja fitnodatdoaimma 
ovddideapmi, rájárasttildanbáikkiid ovddidanvejolašvuođat, dulveriskaguovllut, 
johtolaga šlápma ja váldegottálaččat divrras kulturbirrasiid dorvvasteapmi. 
Váldegottálaš guovlluidgeavaheami ulbmilat, mat gieđahallojuvvojit sajádatlávas, 
guoskkahit vuolláisárgejuvvon ulbmiliid.  

 
Eanagoddeláva vuolggasajit 

 
Eanagoddelávva ii leat fámus guovllus, gos lea fámus riekteváikkuheaddji 
oppalašlávva. 
 
Guovllus lea fámus Davvi-Lappi eanagoddelávva, man birasministeriija lea nannen 
27.12.2007. Eanagoddelávas plánaguovlu lea čujuhuvvon guovddášdoaimmaid 
guovlun ja guovddášgillin, lávvamerkemiin (c/at). Merkemiin čujuhit 
guovddášgiliid, main figgat seailluhit dahje gosa plánejit dálonguovllu bálvalusaid, 
mat heivejit huksenguovlun ja maid guovddáš guovlluide sáhttá sajáiduhttit viiddis 
guovllu ja rádjegávppi bálvalusaid, maiddái bođugávppi ovttadagaid. 
 

 
Govva 28. Válddus Davvi-Lappi eanagoddelávas, mii lea fámus. Lappi lihttu. 
 
 
Eanagoddelávvamerkejumit: 

Guovllus lea álguibiddjon maiddái Davvi-Lappi eanagoddelávva 2040, man Lappi 
lihtu váldostivra máhcahii válmmaštallamii čoahkkimis 17.5.2021. 
 
 

 
Govva 29. Davvi-Lappi eanagoddelávva 2040 evttohus 30.10.2023. Lappi lihttu. 

 
 

Plánaguovllu eanagoddelávvamerkejumit: 

Oppalašláva vuolggasajit 

Govva 30. Válddus Gáregasnjárgga oasseguovllu oasseoppalašlávas, mii lea dál 
fámus. Ohcejoga gielda. 

 
Guovllus lea fámus riekteváikkuheaddji Gáregasnjárgga oasseguovllu 
oasseoppalašlávva, Gáregasnjárgga giliguovddáža guovlu, man gielddastivra lea 
dohkkehan 4.12.2007 ja dat lea ožžon láhkafámu 28.9.2011. 
 
Oppalašlávas guvlui lea čujuhuvvon giliguovddášavádaga (AT) oasseguovllu 
lávvamerken. Lávvamerkema mearrádusa mielde oppalašlávas čujuhuvvon 
deahttásut huksenguovlluide seahtá plánet huksema dárkilabbot go oppalašlávas. 
Oppalašlávas lea čujuhuvvon giliguovddáža guvlui ee. guovddášdoaimmaid guovllu 
(C) guovlluvárren, man huksen ii leat stivrejuvvon dárkilabbot oppalašlávas. 
Sajádatlávas čielggasmahtto oppalašláva stivren deahtis giliguovllus. 
 
Sajádatlávvabarggu stivrejit guovddáš oppalašlávvamerkemat ja -mearrádusat: 

4.5 Sajádatlávvačovdosa molssaeavttut ja daid váikkuhusat 

 
4.5.1 Váikkuhusaid čielggadeapmi, árvvoštallan ja veardádallan 

 
Servodatráhkadus 
Sajádatláva nuppástus ii rievdat mearkkašahtti olu guovllu servodatstruktuvrra. 
Guovlu lea čoahkkebáikeguovlu ja lávain dahkat vejolažžan čoahkkebáikái 
mihtilmas dievasmahttinhuksema ja čoahkkebáikki viidánanguovlluid. 
Sajádatlávain dahkat vejolažžan ássama ja bálvalusaid viiddideami 
oaivegeainnuid gurrii, nu ahte gárvvis geainnut ja gieldda teknihkka adnojit ávkin. 

 
Huksejuvvon biras  
Huksenallodat lea eanaš vielteguovlluin geardelogu bealis eanemustá I ja 
váldogeainnuid guoras eanemustá II, vuhtii válddekeahttá juo huksejuvvon 
hoteallaráhkadusa, mii lea čujuhuvvon geardelohkun III. Vuollegis 
huksenallodagain dorvvastuvvojit guovllu eanadatlaš árvvut. Dalle 
ođđasishuksemis eai leat eanadatgovvii ja muoraid gierragiid eanadatsuoivvagova 
hábmemii mearkkašahtti váikkuhusat.  
 
Sajádatlávvamearrádusain stivrejuvvo goartiliid mielde oktilaš ráhkadusjoavkkuid 
hápmašuvvan. Dalle geavahuvvo seamma olgoseainni váldomateriála ja 
seammasullasaš ivdni. Maiddái gáhtu hámi ja gáhtu áli dáfus huksen ferte leat 
goartiliid mielde oktilaš. Mearrádusain dorvvastit guovllu oktilaš huksenvuogi 
hápmašuvvama. Guovllu dáláš ráhkadusat leat eanaš huksejuvvon muoras. Dan 
ávžžuhit geavahit vistti váldomateriálan maiddái boahttevuođas.  
 
Huksejuvvon kulturbirrasa dáfus sajádatlávas eai leat mearkkašahtti váikkuhusat. 
Gáregasnjárgga huksejuvvon birrasa ja eanadatstruktuvrra čielggadusa (J.Lokio 
2021) mielde gili gova ja gili historjjá ja ovdáneami dáfus mearkkašahtti visttit leat 
Gáregasnjárgga kapealla, tuollu ja dan lagašbiras oktan ássanvisttiiguin. Priváhta 
soahtealmmáidálu šilljobire Badjedeanugeainnu guoras lea buorre ovdamearka 
Sámi ođđasishuksenáiggi huksemis. 
 
Luondu 
Sajádatlávas leat vuhtiiváldojuvvon Gáregasnjárgga luonddučielggadusa 
(P.Kangas 2021) inventeremii gullevaš divrras dahje suodjaluvvon luonddubáikkit 
ja šlájat. Sajádatlávas čujuhuvvojit mearkkašahtti guovllut lagašáhpásmahttimii ja 
eana- ja boazodoallogeavahussii. Dalle guovllus seilot guovlluvárremat, mat dorjot 
birrasis loaktima ja birrasa luondduárvvuid. 
 
Bodnečáhceguovlluid dorvvasteapmin addojit čuovvovaš mearrádusat: 
 

- Bodnečáhceguovllus galgá dorvvastit, ahte huksema dahje eará 
eanageavaheami dihte bodnečáhci ii nuoskkiduvvo. Guvlui huksema 
ja eará eanageavaheami sáhttet ráddjet čáhceláhka (bodnečázi 
nuppástuhttingieldu, VL 3 lohku 2 §) ja birassuodjalanlága bodnečázi 
nuoskkidangieldu (YSL 17 §). 

- Buot duolvačáziid galgá jođihit duolvačáhcebohcciide. Duolvačáziid 

njamiheapmi eanavuđđui lea bodnečáhceguovllus gildojuvvon. 
Gieldu guoská maid buhtistuvvon duolvačáziid. 

 

- Goartilguovllus ii oaččo seailluhit dahje vurkkodit šolgi boaldámušaid 
sierra iige eará ávdnasiid, mat nuoskkidit bodnečázi. 

 

- Boaldámuštáŋkkaid galgá sajáiduhttit vistti sisa dahje eatnama ala, 
nu ahte seailluheapmi ja gieđahallanlanjat leat deahttásit 
huksejuvvon ja suddjejuvvon ja ahte dat gesset buot golgosa, mii 
boaldámuštáŋkkain lea. 

 

- Gáhtaid plánedettiin ja huksenlobiid ozadettiin galgá ovdanbuktit 
doidásančáziid gieđahallanplána. Das galgá boahtit ovdan, ahte 
doidásančázit eai nuoskkit bajildus- dahje bodnečáziid. 

 
Huksen ja doaibman guovllus sajádatláva mielde lea jo guvlui mihtilmas 
sierrasmávvadállohuksen, iige huksen eanaš gáibit čiekŋalis vuođusteami 
eanavuđđui. Huksemis galgá liikká váldit vuhtii bodnečáhceguovllu ja sihkkarastit, 
ahte huksen ii nuoskkit bodnečázi ovdamearkka dihte huksema eanaávdnasiin 
dahje eanavuođu čiekŋalis roggamiiguin. Visttiid energiijačovdosiin galgá váldit 
vuhtii, ahte eanaliggenvuogádaga energiijagáivo sajáiduhttin bodnečáhceguvlui 
sáhttá gáibidit čáhcedoallolobi čáhcelága mielde. Go váldit vuhtii 
lávvamearrádusaid ja guvlui plánejuvvon huksema, de sáhttá árvvoštallat, ahte 
lávas eai leat vahátlaš váikkuhusat bodnečáhceguvlui. 
 
Lávvaguvlui sajáiduvvá mearkkašahtti hárjeguovlu, masa sajádatlávva čujuha 
huksema. Hárjeguvlui huksedettiin galgá váldit vuhtii, ahte huksen ii sajáiduva 
vieltái. Doppe sáhttá leat njirran- ja fierranvárra. Sajádatlávas huksenbáikkiid 
huksen lea stivrejuvvon huksenavádaga rájiiguin, nu ahte ceakkus vilttiide ii leat 
vejolaš hukset. Huksen lea stivrejuvvon hárjeguovllus duolbasut eatnamii. 
Huksenallodat lea čujuhuvvon ovtta geardái. Dalle hárjeguovlluid huksen heive 
buoremus vejolaš vugiin guovllu allodahkii, iige huksen spiehkkas mearkkašahtti 
láhkai guovllu eanadagas. 

 
Eanadat 
Sajádatlávva vuhtiiváldá guovllu sajádaga váldegottálaččat mearkkašahtti 
luondduealáhusaid eanadaga. Dalle huksema geavahanulbmiliin ja 
huksenallodagain lea stivrejuvvon huksema heivvolašvuohta eanadatárvvuide. 
Huksema sajáiduhttimiin sajádatláva mielde sáhttá váikkuhit dasa, ahte guovllu 
huksen hálddašuvvo ja huksen lea čohkkejuvvon dihto sajiide, dat lea 
čohkkejuvvon oaivegeainnuid gurrii ja giliguovddáža guovllu lahka. 

  
Johtolaga ja teknihkalaš fuolahusa ordnen 
Sajádatlávva čujuha ođđa gáhttaguovlluid huksensajiide. Gáhtat čuvvot eanaš 
boares geaidnovuođuid ja gárvves geaidnolinnjáid. Čoahkkebáikki 
dievasmahttinhuksemis ja viidáneamis atnit ávkin gárvves eanageaidnofierbmi. 
Maiddái juo gárvves čáhce- ja duolvačáhcefierpmi atnit ávkin ássanguovlluin 
dievasmahttinhuksemis ja viidáneamis.  

Doidásančázit 
Doidásančázit mearkkašit arve- dahje suddančázi eatnama alde, ráhkadusaid 
gáhtuin dahje eará seammalágan sajiin, mat jođihuvvojit eret. Plánaguovllus eai leat 
gielddalaš arvečáhcebohccit. Doidásančáziid hálddašeapmi dikšojuvvo 
giddodagaid mielde. Huksenlobi oktavuođas ferte ovdanbuktit plána doidásančáziid 
gieđahallamis ja doidásančáziid ferte vuosttamužžan figgat hálddašit ádjagiiguin ja 
njamihit huksenbáikkis. Guovllus eai leat fuomášuvvon muđui váttisvuođat hálddašit 
doidásančáziid.  
 
Guvlui eai leat čujuhuvvon mearkkašahtti ođđa huksenguovllut earret 
Gáregasnjárgga geaidnoguora industriija- ja fitnodathuksema guovllut. Viiddit 
oktilaš huksenguovlluid ollašuhttimis ferte vuhtiiváldit erenomážit doidásančáziid 
hálddašeami ollislašvuođa. Lávas ii leat goittotge gehččojuvvon dárbbašlažžan 
čujuhit sierra guovlluvárremiid doidásančáziid hálddašeapmin. Doidásančáziid 
hálddašeapmi guovllus čovdojuvvo loahpalaččat giddodatčovdosiiguin biras- ja 
huksenlohpemeannudeami oktavuođas. Ođđa gáhtaid ja boares gáhtaid divvumiid 
oktavuođas lasihuvvojit dárbbu mielde gáhtaguovlluid doidásančáhcefierpmádagat. 

 
Ekonomiija 
Lávva dahká guvlui vejolažžan dievasmahttinhuksema ja gili čoahkkebáikki 
viidáneami, ja dalle guovlluid ollašuhttimis leat váikkuhusat gieldda 
vearroboađuide ja gili čoahkkebáikki bálvalusaid ovddideapmái ja guovllu ja 
gieldda eallinfámolašvuhtii. 

 
Dearvvasvuohta ja dorvvolašvuohta 
Lávas eai leat čujuhuvvon dearvvasvuođa dahje dorvvolašvuođa uhkideaddji 
doaimmat. Guovllu duolvačáhcebuhtistanbáiki čuovvu biraslobi, iige sajádatlávva 
leat čujuheamen nuppástusaid dán doaibmamii. 

 
Iešguđege álbmotosiid doaibmanvejolašvuođat lagašbirrasis 
Čoahkkebáikki guovllus leat buorit vejolašvuođat iešguđege álbmotosiid 
doaimmaide dego ovdamearkka dihtii almmolaš báikkálaččaid deaivvadanbáikkit 
ja lagašáhpásmahttinguovllut ja daid máđijat. Guvlui várrejuvvo bálvalusaide 
oaivvilduvvon huksen, mii buorida lagašbálvalusaid ja daid olaheami oanehis 
mátkkiid geažes maiddái vuodjinfievrruid haga. 

 
Sosiálalaš dilit ja kultuvra 
Guovllus dorvvastit sámekultuvrra ja sámegiela bajásdoallama ja ovddideami ee. 
nu ahte lávvabarggus vuhtiiváldojuvvojit báikkálaš dilit ja huksenvejolašvuođat. 
Lávvaguovllus lea oassi huksenbáikkiin čujuhuvvon gáddái. Dáin eanasajiin leat 
árbevirolaš erenomáš vuoigatvuođat guollebivdui. Muđuige lávvaguovllus lea 
dehálaš dorvvastit sápmelaččaid vuoigatvuođaid seailluhit giela ja kultuvrra. Dan 
bokte lávas galgá dahkat vejolažžan ee. unnánaš huksema gáddeguvlui ja gátti 
geavahanvuoigatvuođa. 

 
Dulvi 
Gáregasnjárgga čoahkkebáiki ii leat dulveriskaguovllus, dasgo gáddevielti lea nu 
olu čáhcegierraga bajábealde. Guovllu huksen čujuhuvvo doarvái bajás Anárjoga 
vejolaš dulveallodagas. 

Šlápma 
Láva šlápmaváikkuhusaid árvvoštallama ja šláma váikkuhusaid vuhtii váldima dihte 
lea dahkkon šlápmačielggadus (Sitowise Oy 16.4.2024, čuovus 7). Šlápmačielgga-
dusa vuođul sáhttá gávnnahit, ahte guovllu johtolatšlápma ii dagat mearkkašahtti 
váikkuhusaid guovllu huksemii. Šlápmačielggadusa oktiigeasus lea gávnnahuvvon, 
ahte: ”Čielggadusa bohtosiid vuođul lávvaguovllu šlápmadássi lea unnit go beaive- 
ja idjaáiggi rávaárvvut dálá ja maid plánejuvvon ássantonttiid guovllus  šlápma-

caggama haga.” 
  
 

  
Earát váikkuhusat 

Lávas eai leat earát mearkkašahtti váikkuhusat. 
 

4.6 Birrasa hehttejeaddji dahkkit 

Guvlui eai leat čujuhuvvon birrasa hehttejeaddji doaimmat. Guovllus johtet unnán 
fievrrut iige johtolaga šlápma árvalusaid mielde dagat hehttejeaddji 
šlápmaváikkuhusaid go vuhtiiváldit leavttu ja johtolatmeari. Lappi 
johtolatvuogádaga 2040 mielde vuordit, ahte Gáregasnjárgga geainnu ja 
Badjedeanugeainnu johtolat lassána jahkái 2040 1–99 fievrru jándoris ja 
Anárjogageainnu johtolat geahppána 0–99 fievrru jándoris.  

 
4.7 Molssaeavttut, válljen ja ákkat 

 
Sajádatlávas eai dahkkon eará molssaeavttut. 

Govva 31. Sajádatlávvahápmosa davveoassi. 
 

 
Govva 32. Sajádatlávvahápmosa máttaoassi. 

4.7.1 Miellaguottut ja daid vuhtiiváldin 
Láva válmmaštallanmuttus lea dahkkojuvvon vuolggasadjejearahallan guovllu 
báikkálaččaide ja eanaoamasteaddjiide. Lávvaevttohusa dahkamis leat adnojuvvon 
ávkin jearahallama vástádusat. Lassin válmmaštallanmuttus lei vejolaš deaivvadit 
láva dahkkiin persovnnalaččat ja ságastallat lávvaevttohusa ulbmiliid birra 
persovnnalaččat lávvadahkkiin. Lávvačilgehusa čuovusin leat vástádusraporttat 
válmmaštallanmateriála ja evttohusa gullamis ja daid vástádusain, go 
lávvaproseassa ovdána. 
 

5. SAJÁDATLÁVA VÁLDDAHALLAN  

 
5.1 Láva struktuvra 

 
5.1.1 Mihttodallan 

Plánaguovllu viidodat lea oktiibuot sullii 152 há. 
 
Guovllus čujuhuvvojit eanaš vistehuksema guovllut (AP ja AO), oktiibuot sullii 37,8 
há, viste- ja fitnodathuksema guovllut (AL) oktiibuot sullii 10,6 há. 
Turismabálvalusaid guovlu (RM) čujuhuvvo oktiibuot sullii 4,7 há, 
earenoamášguovllut (EH ja EV) čujuhuvvojit oktiibuot sullii 2,5 há, industriijaguovllut 
(T) oktiibuot sullii 0,7 há ja almmolaš ráhkadusaid guovllut (Y, YL ja YK) oktiibuot 
sullii 2,9 há. Ruonasguovllut (VL ja M) čujuhuvvojit oktiibuot sullii 77,6 há. 
 
Sajádatlávas guovllu sullii 50 ollašuvvan huksenbáikki šaddet guovttegeardánin ja 
sajádatláva mielde guvlui lea vejolaš hábmet sullii 50 ođđa huksenbáikki, goas 
huksenbáikkiid ollislašmearri sajádatlávvaguovllus livččii sullii 100 huksenbáikki. 

 
5.1.2 Bálvalusat 

Plánaguovllus gávdnojit čoahkkebáikái mihtilmas bálvalusat. Lávas dorvvastuvvo 
priváhta ja almmolaš bálvalusat ja daid ovddideapmi. 
  

5.2 Birrasa kvalitehta guoskevaš ulbmiliid ollašuvvan 

Sajádatlávas vuhtiiváldit guovllu guovddáš sajádaga eanadatbirrasis. Dat gáibida 
huksema sajáiduhttima ja huksenallodaga stivrema. 

  
5.3 Láva váikkuhusat  

 
5.3.1 Váikkuhusat  

 
Eanemus mearkkašahtti váikkuhusat čuhcet servodatstruktuvrii sihke viste- ja 
bálvalushuksema gáibádusaide. Váikkuhusat leat govviduvvon sajis 4.5.1. 

 
5.3.2 Láva gaskavuohta váldegottálaš guovlluidgeavaheami ulbmiliidda 

Váldegottálaš guovlluidgeavaheami 
ulbmilat 
 

Sajádatlávva 

 
Doaibmi servodagat ja suvdilis 
lihkadeapmi 
 

Hukset vejolašvuođaid ovddidit 
ealáhus- ja fitnodatdoaimma ja 
maiddái doarvái buorre ja 
máŋggabealat vistebuvttadeami, man 
álbmotmeari ja -ráhkadusa 
ovdáneapmi gáibida.  
 
Hukset vejolašvuođaid vátnačinat ja 
resursabeaktilis servodatovdáneapmái, 
mii geavaha vuosttamužžan juo 
gárvvis struktuvrraid. 
 
 
Ovddidit bálvalusaid, bargosajiid ja 
astoáiggi guovlluid buorre 
olahahttivuođa iešguđet álbmotjovkui.  
 
Ovddidit vázzima, sihkkelastima ja 
oktasašjohtolaga. 
 
 
Beaktilis johtolatvuogádat 
 
Dorvvastit riikkaidgaskasaččat ja 
váldegottálaččat mearkkašahtti 
johtolagaid bissovašvuođa ja 
ovddidanvejolašvuođaid ja dasa lassin 
riikkaidgaskasaččat ja 
váldegottálaččat mearkkašahtti 
rájárasttildanbáikkiid 
ovddidanvejolašvuođaid. 
 
Dearvvaslaš ja dorvvolaš eallinbiras 
 
Ráhkkanit erenomáš 
dálkefenomenaide ja dulvviide ja 
dálkkádatnuppástusa váikkuhusaide. 
Ođđa viesut huksejuvvojit 
dulveriskaguovlluid olggobeallái dahje 
dulveriskkat hálddašuvvojit muđui. 
 

 
 
 
 
Sajádatlávas čujuhuvvo bálvalus- ja 
fitnodathuksemii huksenguovllut. 
Ássanguovllut čujuhuvvojit sajádatlávas 
álbmotovdáneami mielde. 
 
Sajádatlávas čujuhuvvojit dáláš 
čoahkkebáikki guvlui 
dievasmahttinhuksema ja čoahkkebáikki 
viiddidanguovllut. Dain atnit ávkin juo 
gárvvis geaidnofierpmi ja gielddateknihka 
fierpmi. 
 
 
Sajádatlávas čujuhuvvon guovllut leat 
iešguđege álbmotosiide bures olahahttit. 
 
 
Gili guovllu servodatstruktuvrra ferte 
plánet nu, ahte dahkat vejolažžan vázzima 
ja sihkkelastima ja maiddái daid 
olahahttivuođa. 
 
 
 
Dorvvastit riikkaidgaskasaččat ja 
váldegottálaččat mearkkašahtti johtolagaid 
bissovašvuođa ja ovddidanvejolašvuođaid 
ja dasa lassin riikkaidgaskasaččat ja 
váldegottálaččat mearkkašahtti 
rájárasttildanbáikkiid 
ovddidanvejolašvuođaid. 
 
 
 
 
 
 
Huksen sajáiduhtto doarvái bajás vejolaš 
dulvevárraguovlluin. 

5.3.3 Láva gaskavuohta eanagoddelávvii 

 
Eanagoddelávva ii leat fámus guovllus, gos lea fámus riekteváikkuheaddji 
oppalašlávva. Sajádatlávva ovddida eanagoddeláva ollašuhttima. 
 

 
Eastadit birrasii ja dearvvasvuhtii 
čuohcci hehttehusaid, mat šaddet 
ruojas, doarggisteamis ja heajos 
áibmokvaliteahtas. 
 
Doaimmaid ja váikkuhusaide hearkkes 
doaimmaid, mat dagahit vahátlaš 
dearvvasvuođaváikkuhusaid dahje 
lihkohisvuođariskkaid, gaskii 
guđđojuvvo doarvái stuorra 
mátkegaska dahje riskkat 
hálddašuvvojit muđui. 
 

Vuhtiiváldit oktasašgotti 
oppalašdorvvolašvuođa dárbbuid, 
erenomážit rádjegohcima dárbbuid, ja 
dorvvastit daidda doarvái buorre 
ovddidaneavttuid ja 
doaibmanvejolašvuođaid guovllus. 
 
 

 
Eallinfámolaš luonddu- ja 
kulturbiras ja luondduriggodagat 

 
Vuhtiiváldit ja dorvvastit 
váldegottálaččat mearkkašahtti 
sámekultuvrra eanadat- ja 
kulturbirrasa árvvuid.  
 
 
Ovddidit luonddu máŋggahámatvuođa 
dáfus divrras guovlluid ja ekologalaš 
oktavuođaid seailuma.  
 
Fuolahit áhpásmanatnui heivvolaš 
guovlluid doarvái stuorra mearis ja 
ruonasguovlofierpmádaga 
joatkašuvvamis.  
 
Fuolahit sámekultuvrra ja -ealáhusaid 
dáfus dehálaš guovlluid seailumis. 

 
 
Eastadit ruojas, doarggástusas ja fuones 
áimmus boahtti biras- ja 
dearvvasvuođavahágiid. 
 
Huksema stivren vuhtiiváldá vejolaš 
dulvviid, ruoja, johtolaga ja bodnečáziid 
suodjaleami. 
 
 
 
 
Sajádatlávvaguovlu rádjašuvvá riikkarádjái 
ja guovllus lea rájárasttildanbáiki ja tuollu. 
Lávva addá vejolašvuođa ovddidit 
rádjegohcima. 
 
 
 
 
 
 
 
Lávva vuhtiiváldá ja dorvvasta 
riikkaviidosaččat mearkkašahtti 
sámekultuvrra eanadat- ja 
kulturbirasárvvuid. 
 
Sajádatlávva vuhtiiváldá oktavuođaid 
seailuma luonddučielggadusa mielde. 
 
 
Ássanguovlluid oktavuhtii čujuhuvvojit 
lagašáhpásmahttinguovllut. 
 
 
Gáregasnjárgga gili guovllus dorvvastit 
sámekultuvrra dáfus mearkkašahtti 
guovlluid seailuma. 

5.3.4 Láva gaskavuohta oppalašlávvii 

 
Guovllus lea fámus riekteváikkuheaddji oasseoppalašlávva. Sajádatlávva čuovvu 
oppalašláva stivrenváikkuhusa. Huksema sajádat, huksenvuoigatvuohta ja 
huksenallodat leat čujuhuvvon oppalašláva mielde. Sajádatlávas lea 
vuhtiiváldojuvvon sámekultuvra vuođđoáššin eanageavaheami plánemis ja 
huksemis. Smávvavisttiid ja sierrasmávvadáluid koartilguovllut spiehkkasit oppalaš-
lávas ja dat leat ollet gitta gáddái,  sámekultuvrra ávkkástallan sierravuoigatvuođaid  
dihte. Huksema heivvolašvuođa mearkkašahtti kulturbirrasii lea dorvvastuvvon nu, 
ahte huksen lea stivrejuvvon oktilaš huksenguovlluide, iige huksen dáhpáhuva 
rabas ja eanadatlaččat mearkkašahtti sajiide.  

 
5.4 Lávvamerkemat ja mearrádusat 

5.5 Namat 

Sajádatlávas čujuhuvvojit gáhttaguovllut, mat nammaduvvojit dáláš ollašuvvan 
geainnuid namaid mielde ja ođđa gáhttaguovllut nammaduvvojit sajádatlávas. 

 
6. SAJÁDATLÁVVAGUOVLLU OLLAŠUHTTIN JA ČUOVVUN 

 
6.1 Ollašuhttima stivrejeaddji ja áiccalmahtti plánat 

 
Sajádatláva oktavuođas gárvvistuvvojedje áiccalmasgovat Gáregasnjárgga 
geaidnoguora fitnodat- ja bálvalusguvlui. 

Govva 32. Áiccalmahttingovva fitnodat- ja bálvalusguovllus. J.Lokio 3.11.2021. 

 

 
Govva 33. Áiccalmahttingovva fitnodat- ja bálvalusguovllus. J.Lokio 3.11.2021. 

 
6.2 Ollašuhttin ja álggaheapmi 

 
Láva ollašuhttima sáhttá álggahit dalánaga go dat boahtá fápmui. 

 
6.3 Ollašuhttima čuovvun 

 
Láva ollašuhttima bearráigeahččá gieldda huksenbearráigeahččan huksen- ja 
doaibmabidjolobiid mieđiheami oktavuođas. 
 

 
 28.1.2024, dievasmahtton 16.4.2024 
 
 
 Ari Pesonen,  
 inšenevra (YAMK) 

 


